
శృంగారశాకుంతలము






     పార్వతీకన్యక [1]ప్రార్థింప విడిచిన

                    యురగేంద్రకంకణు కరమృగంబొ

తే. యనఁగ మాయామృగమువోలె నామృగంబు

     ధరణిపతి బాణనిహతికిఁ దగులువడక

     నదులు నగములు ఘనకాననములు గడచి

     చటులగతి నేఁగె మాలినీతటమునకును.20

క. ఏతెరువున నరిగె మృగం

     బా తెరువున నదులు వనము

     లద్రులనక ధాత్రీతలపతి సైన్యసమా

     న్వీతుండై యరి గె మాలినీనది దాఁకన్.
21

గీ. అచట మృగమును బో లేక యలసి నిలిచె

     నానెలవు నాశ్రమాంతిక మగుటఁ జేసి

     స్థలవిశేషం బెట్టిదో ధరణిపతికి

     హరిణపతిమీఁద నెంతయుఁ గరుణపుట్టె.
22

వ. ఇత్తెఱంగునం గురంగంబుమీఁదఁ గురంగాంకకులీనుండు కృపాతరంగి

     తాంతరంగుడై యేయకయుండం దత్తరంగిణీతటంబున.
23

సీ. కడఁగి సంక్రీడించు నడవియేనుంగుల

                    గండస్థలుల దానగంధములను

     జెంచులరాచకెంజిగురాకుఁబోఁడుల

                    శిరసుల జవ్వాదిపరిమళముల

     విచ్చిన నెత్తమ్మివిరులఁ దుమ్మెద లాడ

                    జాఱిన పూదేనెసౌరభములఁ

     గూలద్రుమంబుల గాలితాకున రాలి

                    వచ్చిన యలరు క్రొవ్వాసనలను



	↑ ప్రార్థించి

		 ఈ పేజీలో చివరి మార్పు 7 అక్టోబరు 2021న 10:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

